
Expte. Núm. 2025/X999/000007
Prego de Condicións
Procedemento:  Concesión Administrativa de Uso Privativo dun Ben de Dominio Público
por Adxudicación Directa
Asunto: cesión dun local para a Oficina de Corros de Laxe

PREGO DE CONDICIÓNS

CLÁUSULA PRIMEIRA. Obxecto e cualificación

Constitúe o obxecto do contrato a concesión administrativa de uso privativo dun ben de dominio
público que teña as seguintes características: 

Referencia catastral 9654313MH9895S0002MR
Localización Rúa Cantón, núm. 28 Laxe – local núm. 2
Clase: Demanial de servicio público
Superficie: 11 m²
Ano de Construción: 2008
Linderos: Norte: con zona libre de mercado

Sur: con propiedade de Francisco Pose Lema
Leste: con local núm. 1
Oesto: con local núm. 3

Título de adquisición: Escritura de permuta núm. 931, 22/12/2009
Notaría de Vimianzo

Cargas ou gravames: non ten
Destino do ben: Comercial. Mercado municipal de Laxe

O dito ben está inscrito no Rexistro da Propiedade de Carballo, no Tomo 1186, libro 81, folla 5, finca
8471, inscrición 2.

CLÁUSULA SEGUNDA. Procedemento de Selección e Adxudicación

A forma de adxudicación da concesión será a adxudicación directa. 

A elección da adxudicación directa como procedemento de adxudicación baséase nas seguintes
consideracións:
A  vista  da  solicitude  que  presentou  neste  concello  Don  José  Ramón  Martínez  Barral,  da
Sociedade Estatal Correos e Telégrafos, SA SME de cesión dun local accesible, a favor da dita
sociedade, para instalar una oficina de atención ao público co obxecto de seguir prestando os
mesmos servizos que ata o de agora, xa que a traballadora de correos desta localidade se
xubila próximamente e polo tanto deixará de aportar a Correos o local da súa propiedade.

Considerando que CORREOS é o operador designado polo Estado para prestar o servizo postal
universal  segundo se preceptúa na Disposición Adicional  Primeira da Lei  43/2010 do 30 de
decembro, do Servizo Postal Universal, dos Dereitos de usuarios e do Mercado Postal, nos que
se inclúen os seguintes servizos:

1. Todas as actividades de recollida, admisión clasificación, transporte, distribución e entrega de
envíos postais nacionais e transfronterizos en réxime ordinario de:
a) Cartas e tarxetas postais que conteñan comunicacións escritas en calquera tipo de soporte
de ata dos kilogramos de peso.
b) Paquetes postais, con ou sen valor comercial, de ata vinte kilogramos de peso.
O servizo postal universal incluirá, igualmente, a prestación dos servizos de certificado e valor
declarado, accesorios dos envíos contemplados neste apartado.
2.  Os envíos  nacionais e  transfronterizos  de  publicidade directa,  de libro,  de  catálogos,  de
publicacións periódicas e os restantes cuxa circulación non estea prohibida, serán admitidos
para a súa remisión en réximen de servizo postal universal, sempre que este se leve a cabo con

arranxo a algunha das modalidades previstas no apartado anterior.

Considerando que os servizos de comunicacións en xeral e os postais, en particular, son un
elemento básico para o desenvolvemento económico e elemento clave para a cohesión social, o
incremento da competividade das empresas e o desenvolvemento do comercio  en España,
segundo a Exposición de Motivos da Lei 24/1998, do 13 de xullo, do Servizo Postal Universal e
de Liberalización dos Servicios Postais.

Considerando que é posible  que por  parte de  Correos non se  poida continuar  prestando o
servizo e se teña que suprimir a oficina de correos nesta localidade.

Considerando que é obriga do Concello a consecución do interesa xeral, faise necesario ceder
un local municipal de forma gratuíta a Correos para a prestación do mencionado servizo, xa que
de non dispoñer de oficina, suporía un grave prexuizo para a cidadanía.

CLÁUSULA TERCEIRA. Publicidade

Co fin  de  asegurar  a  transparencia  e  acceso  público  á  información  deste  procedemento,  e  sen
prexuízo  da  utilización  doutros  medios  de  publicidade,  o  Concello  fará  pública  a  convocatoria
mediante  anuncio  no  Boletín  Oficial  da  Provincia e  a  través  da  sede  electrónica  do  Concello
[dirección https://sede.laxe.es/sxc/es/].

CLÁUSULA CUARTA. Canon

O canon que serve de base á licitación fíxase en 462 euros que é o correspondente ó 5% do valor
estimado do ben de dominio público, actualizado ao índice de prezos ao consumo, abonarase cunha
periodicidade anual.

O canon comportará o deber do concesionario de abonar o importe dos danos e prexuízos que se
causasen aos bens ou ao uso xeral ou servizo ao que estivesen destinados.

CLÁUSULA QUINTA. Duración 

O prazo de utilización do ben de dominio público será un plazo máximo de 4 anos.

CLÁUSULA SEXTA. Obras ou Instalacións a Realizar polo Concesionario [no
seu caso]

As obras ou instalacións a realizar polo concesionario e á súa costa, de conformidade co disposto
no informe redactado polos Servizos Técnicos Municipais, de data 06/02/2025, son as seguintes:

-  O  local  presenta  unha  zona  de  mostrador,  paredes  alicatadas  ata  unha  altura  de  2,60  m,
alumeado  e  instalación  eléctrica  necesarias  para  o  desenrolo  da  actividde.  As  obras  de
acondicionamento necesarias consistirán no pinado de paredes sen alicatar e teito.

CLÁUSULA SÉTIMA. Deberes e Facultades do Concesionario

— Dereito a usar de forma privativa, limitativa e excluínte a porción do dominio público obxecto da
concesión.
— Obter as previas licenzas e autorizacións pertinentes para o exercicio da actividade.
— Xestionar e explotar a actividade.
—  Obrigación  de  pagar  o  canon  establecido  no  presente  Prego.  Este  comportará  o  deber  do
concesionario de abonar o importe dos danos e prexuízos que se causasen aos bens ou ao uso xeral
ou servizo ao que estivesen destinados.
— Obrigación de manter en bo estado a porción do dominio público utilizado e  [no seu caso] as
obras que construíse.
— Obrigación de abandonar e deixar libres ao dispor da Entidade Local, dentro do prazo fixado, os

bens obxecto da utilización,  recoñecendo a potestade daquela para acordar e executar por si  o
lanzamento.
— Respectar a normativa vixente en protección de datos.

CLÁUSULA OITAVA. Facultades da Corporación

— Deixar sen efecto a concesión antes do vencemento se o xustificasen circunstancias sobrevindas
de  interese  público,  mediante  resarcimento  dos  danos  que  causasen,  ou  sen  el  cando  non
procedese.
— Inspeccionar en calquera momento os bens obxecto de concesión, as instalacións e construcións.

CLÁUSULA NOVENA. Reversión

Ao termo do prazo da concesión, reverterán á Corporación os bens obxecto da concesión, debendo o
contratista  entregalos  con  arranxo  ao  contrato  e  no  estado  de  conservación  e  funcionamento
adecuados.

Durante un período de tempo anterior á reversión, que será dun mes, o órgano competente da
Administración adoptará as disposicións encamiñadas a que a entrega dos bens se verifiquen nas
condicións convidas.

CLÁUSULA DÉCIMA. Aptitude para Contratar

Poderán  ser  adxudicatarias  da  concesión  as  persoas  naturais  ou  xurídicas,  españolas  ou
estranxeiras, que teñan plena capacidade de obrar.

Non poderán ser adxudicatarios da concesión as persoas en quen concorra algunha das prohibicións
de contratar  reguladas no artigo 71 da Lei  9/2017,  do 8 de  novembro,  de Contratos  do Sector
Público,  pola  que  se  transpoñen  ao  ordenamento  xurídico  español  as  Directivas  do  Parlamento
Europeo e do Consello 2014/23/UE e 2014/24/UE, do 26 de febreiro de 2014.

CLÁUSULA  UNDÉCIMA.  Presentación  da  Oferta  e  Documentación
Administrativa

11.1 Condicións previas
A oferta deberá axustarse aos pregos e documentación que rexen a licitación, e a súa presentación
supón a aceptación incondicionada polo empresario do contido da totalidade das súas cláusulas ou
condicións, sen condición ou reserva algunha.

11.2 Lugar e prazo de presentación da oferta
A oferta presentarase en prazo de 15 días desde a correspondente notificación a través da sede
electrónica do Concello [dirección  https://sede.laxe.es/sxc/es/].

11.3 Notificacións e comunicacións
As comunicacións, notificacións e envíos documentais realizaranse por medios electrónicos.
No caso de que o interesado non estea obrigado a relacionarse por medios electrónicos e elixa esta
opción, a notificación das resolucións e actos administrativos dirixidos a eles practicarase na forma
que establece o artigo 42 da Lei 39/2015, do 1 de outubro, de Procedemento Administrativo Común
das Administracións Públicas. Poderán modificar o medio de notificación en calquera momento do
procedemento.

11.4 Contido da oferta
A oferta presentarase en dúas sobres pechados, asinados polo licitador, nos que se fará constar a
denominación do sobre e a lenda «Proposición para licitar  a concesión de uso privativo do ben
situado na r/  Cantón, núm. 28, Laxe, local  núm. 2 do mercado municipal».  A denominación dos
sobres é a seguinte:

— Sobre «A»: Documentación Administrativa.
— Sobre «B»: Oferta Económica.

Os documentos para incluír en cada sobre deberán ser orixinais ou copias autenticadas, conforme a
Lexislación en vigor.

Dentro de cada sobre, incluiranse os seguintes documentos así como unha relación numerada dos
mesmos:

SOBRE «A»
DOCUMENTACIÓN ADMINISTRATIVA

a) Documentos que acrediten a personalidade xurídica, e no seu caso, a representación.
— En  canto  a  persoas  xurídicas,  fotocopia  compulsada  do  CIF  e  a  escritura  ou  documento  de
constitución, os estatutos ou o acto fundacional, nos que consten as normas polas que se regula a
súa actividade, debidamente rexistrados, no seu caso, no Rexistro público que corresponda, segundo
o tipo de persoa xurídica de que se trate.
— En canto a persoas físicas, o órgano competente utilizará medios electrónicos para verificar a súa
identidade, mediante a comprobación do seu nome e apelidos ou denominación ou razón social,
segundo  corresponda,  que  consten  no  Documento  Nacional  de  Identidade  ou  documento
identificativo equivalente, salvo que conste a oposición expresa do interesado, nese caso deberá
presentar este documento.
— Os que comparezan ou asinar ofertas en nome doutro, acreditarán a representación de calquera
modo adecuado en Dereito.
— Se o licitador fose persoa xurídica, este poder deberá figurar rexistrado no Rexistro Mercantil,
cando sexa esixible legalmente.
— O órgano competente utilizará medios electrónicos para verificar a identidade da persoa a cuxo
favor se outorgou o apoderamento ou representación mediante a comprobación do seu nome e
apelidos  ou  denominación  ou  razón  social,  segundo  corresponda,  que  consten  no  Documento
Nacional  de  Identidade  ou  documento  identificativo  equivalente,  salvo  que  conste  a  oposición
expresa do interesado, nese caso deberá presentar este documento.

b) Unha declaración responsable do licitador indicando que cumpre as condicións establecidas neste
prego.
Presentarase conforme ao seguinte modelo:

«MODELO DE DECLARACIÓN RESPONSABLE

_________________________,  con  domicilio  a  efectos  de  notificacións  en  _____________,
____________________,  núm.  ___,  con  NIF  núm.  _________,  en  representación  da  Entidade
___________________,  con  NIF  núm.  ___________,  a  efectos  da  súa  participación  na  licitación
________________________________, ante ________________________

DECLARA BAIXO A súa RESPONSABILIDADE:

PRIMEIRO. Que esta interesado na adxudicación da concesión de uso privativo do ben de dominio
público ____________________.

SEGUNDO. Que  cumpre  con  todos  os  requisitos  previos  esixidos  polo  prego  de  condicións
particulares para ser adxudicatario, en concreto:

— Que non está incurso nunha prohibición para contratar das recollidas no artigo 71 da Lei 9/2017,
do 8 de novembro, de Contratos do Sector Público, pola que se transpoñen ao ordenamento xurídico
español as Directivas do Parlamento Europeo e do Consello 2014/23/UE e 2014/24/UE, do 26 de
febreiro de 2014.
— Que se somete á Xurisdición dos Xulgados e Tribunais españois de calquera orde, para todas as
incidencias que de modo directo ou indirecto puidesen xurdir do contrato, con renuncia, no seu caso,
ao  foro  xurisdicional  estranxeiro  que  puidese  corresponder  ao  licitador. (No  caso  de  empresas

estranxeiras)
— Que a dirección de correo electrónico en que efectuar notificacións é __________________________.

En caso de suxeitos non obrigados a relacionarse electronicamente coa Administración, deberase
indicar: 
□ Desexo ser notificado por medios electrónicos.
□ Desexo ser notificado mediante correo postal.
□ Opóñome a expresamente a que consúltense ou soliciten estes datos ou documentos a través das
redes  corporativas  ou  mediante  consulta  da  Plataforma  de  Intermediación  de  Datos  ou  outros
sistemas electrónicos habilitados para iso.

TERCEIRO. Que  se  compromete  a  acreditar  a  posesión  e  validez  dos  documentos  a  que  faise
referencia  no  apartado  segundo  desta  declaración,  no  caso  de  que  sexa  proposto  como
adxudicatario do contrato ou en calquera momento en que sexa requirido para iso.

E para que conste, asino a presente declaración.
En ____________, a ___ de ________ de 20__.
Firma do declarante,
Asdo.: ________________»

SOBRE «B»
OFERTA ECONÓMICA 

a) Oferta económica.
Presentarase conforme ao seguinte modelo:

«_________________________,  con  domicilio  a  efectos  de  notificacións  en  _____________,
____________________,  núm.  ___,  con  NIF  núm.  _________,  en  representación  da  Entidade
___________________,  con NIF  núm.  ___________,  decatado do expediente para a  concesión do ben
_______________________, fago constar que coñezo o prego que serve de base ao contrato e acéptoo
integramente, tomando parte da licitación e ofertando polo ben a cantidade de 462 € anuais.

En ____________, a ___ de ________ de 20__.
Firma do candidato,
Asdo.: _________________.».

CLÁUSULA DUODÉCIMA. Garantía

O concesionario  estará  obrigado a constitutir  unha  garantía definitiva por  importe  de  462,  o
equivalente ao 5% do valor do dominio público ocupado, no prazo de 10 días hábiles contados a
partir do seguinte ó da notificación do acordo de adxudicación e que poderá constituir mediante
calquera das formas previstas na Lei de Contratos do Sector Público.

A dita garantía non será devolta ou cancelada ata o vencemento do prazo da concesión e cumprindo
satisfactoriamente o disposto nos presentes pregos ou ata que se declare a resolución da concesión
sen culpa do concesionario, sempre que non existan algunha das responsabilidades no cumprimento
das súas obrigas a esixir ao adxudicatario.

CLÁUSULA DÉCIMO TERCEIRA. Adxudicación

Recibida  a  documentación  solicitada,  o  órgano  de  contratación  deberá  autorizar  ou  denegar  a
concesión dentro dos cinco días hábiles seguintes á recepción da documentación.

A  adxudicación  deberá  ser  motivada,  e  notificaráselle  ao  candidatos  ou  licitador,  debendo  ser
publicada no perfil do contratante no prazo de 15 días, así como na sede electrónica do Concello.

CLÁUSULA DÉCIMO CUARTA. Formalización 

A formalización  da concesión  en documento  administrativo  efectuarase  nun plazo de  15 días  a

contar dende a adxudicación, constituíndo dito documento título suficiente para acceder a calquera
rexistro público. Calquera das partes poderá solicitar elevar a Escritura pública o contrato, sendo
nese caso, da súa conta os gastos que se orixinen.

Asinar tamén o prego de cláusulas administrativas particulares como proba de aceptación do seu
contido.

CLÁUSULA DÉCIMO QUINTA.  Réxime sancionador

Considerarase infracción calquera acción ou omisión do concesionario que se encontre
tipificada como tal, na normativa de aplicación. Así mesmo, o presente prego recolle un
listado  de infraccións e  sancións,  que serán de aplicación  ,  sempre que as  accións  e
omisións non estén tipificadas na citada normativa.

As sancións que se poidan impoñer polas infraccións que se regulan na presente cláusula
non impiden, se a infracción ocasionase danos e prexuízos ao Concello, que éste poida
esixir a correspondente indemnización.

A) INFRACCIÓNS LEVES: Sancionaranse cunha multa de ata 300 €.
− Calquera retraso no cumprimento das obrigas que corresponden ao concesionario dacordo con

este prego.
− Non manter en adecuadas condicións de ornato e hixiene, a xuízo do Concello,  o dominio

público ocupado e a súa contorna inmediata.
− Calquera incumprimento das obrigas recollidas neste Prego que non se califique como grave ou

moi grave.

B) INFRACCIÓNS GRAVES: Sancionaranse cunha multa de ata 600 €.

− A comisión de dúas ou máis infraccións leves.
− A ocupación do dominio público en dimensións superiores ás autorizadas.
− O uso anormal ou causar danos ao dominio público.
− A realización de actos que requiran a previa autorización da Corporación Local, sen obtela.

C) INFRACCIÓNS MOI GRAVES: Sancionaranse cunha multa de ata 1.200 €.

− O exercizo de actividade distinta, total ou parcialmente, á autorizada.
− O impago do canon anual.
− A comisión de tres ou máis incumprimentos graves no prazo de dous meses.

CLÁUSULA DÉCIMO SEXTA Extinción da Concesión

A concesión extinguirase polas seguintes causas:

a)  Morte  ou  incapacidade  sobrevinda  do  usuario  ou  concesionario  individual  ou  extinción  da
personalidade xurídica. 
b) Falta de autorización previa nos supostos de transmisión ou modificación, por fusión, absorción ou
escisión, da personalidade xurídica do usuario ou concesionario. 
c) Caducidade por vencemento do prazo. 
d) Rescate da concesión, previa indemnización, ou revogación unilateral da autorización. 
e) Mutuo acordo. 
f)  Falta de pago do canon ou calquera outro incumprimento grave das obrigacións do titular da
concesión, declarados polo órgano que outorgou a concesión ou autorización. 
g) Desaparición do ben ou esgotamento do aproveitamento. 
h) Desafectación do ben, nese caso procederase á súa liquidación. 
i) Calquera outra causa prevista nas condicións xerais ou particulares polas que se rexan.

CLÁUSULA DÉCIMO SÉTIMA. Confidencialidade e tratamento de datos

19.1 Confidencialidade
O futuro contratista deberá respectar a normativa vixente en materia de protección de datos.

O  adxudicatario  (como  encargada  do  tratamento  de  datos)  e  no  seu  caso,  o  seu  persoal,  en
cumprimento dos principios de integridade e confidencialidade deben tratar os datos persoais aos
que teñan acceso de forma que garantan unha seguridade adecuada incluída a protección contra o
tratamento non autorizado ou ilícito e contra a súa perda, destrución ou dano accidental, mediante a
aplicación de medidas técnicas ou organizativas apropiadas de conformidade co establecido na Lei
Orgánica  de  Protección  de  Datos  de  Carácter  Persoal  e  no  Regulamento  2016/679  relativo  á
protección das persoas físicas no que respecta ao tratamento de datos persoais e á libre circulación
destes datos (Regulamento xeral de protección de datos).

Esta  obrigación  é  complementaria  dos  deberes  de  segredo  profesional  e  subsistirá  aínda  que
finalizase o contrato co responsable do tratamento dos datos (Concello).

19.2 Tratamento de Datos
En cumprimento  do disposto na Lei  Orgánica de  Protección de Datos  de  Carácter  Persoal  e  no
Regulamento xeral de protección de datos, os licitadores quedan informados de que os datos de
carácter persoais que, no seu caso, sexan recollidos a través da presentación da súa oferta e demais
documentación  necesaria  para  proceder  á  contratación  serán  tratados  por  este  Concello  coa
finalidade de garantir  o  adecuado mantemento,  cumprimento e control  do desenvolvemento do
contrato.

En relación co tratamento de datos persoais dos licitadores, quedan informados dos seguintes datos:

Información Básica Información Adicional
Responsable

Finalidade Principal

Lexitimación

Destinatarios

Dereitos

Información Adicional

CLÁUSULA DÉCIMO OITAVA. Réxime Xurídico

Este contrato ten carácter privado, a súa preparación e adxudicación rexerase polo establecido neste
Prego, e para o non previsto nel, será de aplicación a Lei 33/2003, do 3 de novembro, de Patrimonio
das  Administracións  Públicas;  o  Regulamento  de  Bens  das  Entidades Locais,  aprobado por  Real
Decreto 1372/1986, do 13 de xuño e o Regulamento Xeral da Lei 33/2003, do 3 de novembro, do
Patrimonio das Administracións Públicas, aprobado por Real Decreto 1373/2009, do 28 de agosto.

En canto aos seus efectos e extinción rexerase polas Normas de Dereito privado.

A orde xurisdicional contenciosa-administrativo será o competente o coñecemento das cuestións que
se susciten en relación coa preparación e adxudicación deste contrato.

A orde xurisdicional civil  será o competente para resolver as controversias que xurdan entre as

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

partes.

DOCUMENTO ASINADO ELECTRONICAMENTE
 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

